
Inuussutissarsiutigalugu piniarnermut allagartag maanna atuuttumut taarsiullugu
inuussutissarsiutigalugu aalisarnermut allagartap, inuussutissarsiutigalugulu
piniarnermut allagartap immikkoortilersinnissai pillugu apeqqutegaat aallaavigalugu
oqallisissiassatut siunnersuut.

(Inatsisartuni ilaasortaq Aqgalu C. Jerimiassen, Atassut)

Akissuteqaat
(Aalisarnermut Piniarnermullu Naalakkersuisoq)

Suliarinegarnera

Naalakkersuisut siunnersuutegartoq Aggalu C. Jeremiassen, Atassut, inuussutissarsiutigalugu
piniarnermut allagartag maanna atuuttumut taarsiullugu inuussutissarsiutigalugu aalisarnermut
allagartap, inuussutissarsiutigalugulu piniarnermut allagartap immikkoortilersinnissai pillugu
apeqqutegaat aallaavigalugu oqallisissiassatut siunnersuut pillugu qujaffigaat.

Akissutegaammi uani inatsit nutaag upernaaq Inatsisartut akuersissutigisaat kiisalu nalunaarutit
atuuttut ogallisigisassamut attuumassuteqgartut tunngaviginegassapput.

Nunatsinni  piniarneq, aallaaniarneq aalisarnerlu ukiup ganoq ilinerani piniakkat
takkusimaarneri apeqgqutaatillugit piniarneq aalisarnerlu aallunnegartarput. Taamaattumik
ingammik piniartut aalisartullu umiatsiaararsortut pinegartut akulerullugit sammisarisarpaat.
Tamannalu Naalakkersuisut ippinnartogartinngilaat.

Inuussutissarsiutigalugu  piniarsinnaanermut  allagartat aammalu  aalisarsinnaanermut
akuersissutit inatsisit assigiinngitsut marluk tunngavigalugit suliarineqartarput taamaalillutillu
allaffissornikkut immikkoortinnegareerlutik, kommuneni allaffissornikkut immikkoornerat
ilanngullugu.

Naalakkersuisut isumagarput tunngaviusumik aqutsinikkut allannguisogartariaganngitsoq
siunertaanngitsumik pisariaganngitsumillu killilersuisogagqunagu aammalu
allaffissornerujussuarmik pilersitsisogagqunagu.

Maannami  aalisartut  piniartullu  isertitaat  aalisarnermeersut  piniarnermeersullu
immikkoortillugit nalunaarsorneqgarneq ajorput, periuserlu allanngortinnegassappat inatsisitigut
allannguingaatsiaggaarluni tamanna pisinnaavoq, pisariaganngitsumillu allaffissornerunermik
kingunegassalluni, tamannalu Naalakkersuisut kissaatiginngilaat.

Taamatuttaaq aningaasatigut isertitat tunngavigalugit aalisartutut piniartutullu ingerlasut
immikkoortinneqartalissappata, aalisartutut piniartutut inuuniutillit pisariaganngitsumik
piniagassatigut Killilersuiffiginegarsinnaalernissaat aarlerinarpog.

Naalakkersuisut ~ isumagarput  piniakkanik  Killilersukkanik  erseqggarinnerusumik
agguaassisalertogassappat ~ tamanna ~ kommuniniit  aallaavegartariagartoq, soorlu
assersuutigalugu  kommunini  ileqgoreqqusaliornikkut  killilersukkat ~ agunnegarneri
sinaakkusersornegarnerusinnaammata.

Naalakkersuisut taamatut ogaaseqgarlutik angusagarfiulluartumik aamma ogallilluarnissamut
gilanaarput.

